REZIME RADA

Magistarski rad pod nazivom: (Kriteriji za tipsku identifikaciju studentica u područiju fitnesa od 19 do  21 godine i kreiranje fitnes pasoša(  rađen je na 148 kucanih stranica a sadržan je u 11 poglavlja i to: uvod, dosadašnja istraživanja, predmet i problem istraživanja, cilj i zadaci istraživanja, hipoteze istraživanja, metodologija istraživanja, rezultati i diskusija, fitnes pasoš, teorijska i praktična vrijednost rada, zaključak, literatura. 

Predmet ovog istraživanja predstavljaju određeni segmenti antropološkog statusa studentkinja Univerziteta u Tuzli, i to: morfološke karakteristike, motoričke sposobnosti, funkcionalne sposobnosti

Problem ovog istraživanja je utvrđivanje kriterija za tipsku identifikaciju studentica hronološke dobi od 19 do 21 godine, Univerziteta u Tuzli, u oblasti-području fitnes vježbanja, te kreiranja fitnes pasoša i kriterijskih tablica.

Polazeći od predmeta i problema cilj ovog istraživanja je da se utvrde kriteriji za tipsku identifikaciju studentica hronološke dobi od 19 do 21 godine  na Univerzitetu u Tuzli koje su pohađale izbornu nastavu iz predmeta Fitness.

Uzorak ispitanika u ovom istraživanju predstavljaju studentice Univerziteta u Tuzli I i II godine studija. Veličina uzorka je 752 ispitanika.

Uzorak varijabli u ovom istraživanju obuhvata petnaest varijabli za procjenu morfoloških karakteristika, šesnaest varijabli za procjenu motoričkih sposobnosti i dvije varijable za procjenu funkcionalnih sposobnosti.

Taksonomskom analizom smo izvržili klasifikaciju ispitanika pojedinačno po prostorima i iz  ukupnog uzorka ispitanika formirali subuzorke (grupe) sa što homogenijim karakteristikama i sposobnostima u prostoru morfoloških karakteristika, motoričkih sposobnosti i funkcionalnih sposobnosti.

Multivarijantnom analizom varijanse (MANOVA) smo utvrdili statistički značajne razlike između aritmetičkih sredina grupa u prostoru morfoloških karakteristika, motoričkih sposobnosti i funkcionalnih sposobnosti. Na osnovu dobijenih rezultata definisali smo karakteristike grupa.

Na osnovu prezentirani rezultata i potvrđenih hipoteza može se zaključiti da je potvrđena i generalna hipoteza H koja glasi: očekuje se klasifikacija entiteta na osnovu srodnosti u prostoru ispitivanih antropoloških dimenzija.

Izradom elektronskog fitnes pasoša te na osnovu baze podataka dobijen je kvantitativni i kvalitativni pokazatelj o karakteristikama i sposobnostima ispitanika.

Pored uobičajnih metodoloških procedura koje su primjenjene u ovom radu, realizovana je i ideja o izradi softvera za potrebe elektronskog fitnes pasoša.

